
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀՀ ՏԱՎՈՒՇԻ ՄԱՐԶՊԵՏԻ ԱՇԽԱՏԱԿԱԶՄԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի ընդունման անհրաժեշտությունը․
Որոշման նախագծի ընդունման անհրաժեշտությունը պայմանավորված է նրանով, որ համաձայն Հայաստանի Հանրապետության կառավարության 2025 թվականի ապրիլի 23-ի N 483-Ա որոշման հավելված N 2-ի 39-րդ կետի՝ Հայաստանի Հանրապետության Տավուշի մարզպետին սպասարկելու նպատակով որպես ծառայողական ավտոմեքենա ՀՀ Տավուշի մարզպետի աշխատակազմին է տրամադրվել «Volvo EX40 BEV» (Battery Electric Vehicle) (նույնականացման համար՝ YV1XZERR1S2510488) մակնիշի ավտոմեքենա, որի լիցքավորման  համար «Գնումների մասին» ՀՀ օրենքի 15-րդ հոդվածի 6-րդ կետի համաձայն կայացել է մրցույթ և ցածր գին առաջարկած կազմակերպությունը այն շահել է 1 162 800 (մեկ միլիոն մեկ հարյուր վաթսուներկու հազար ութ հարյուր) ՀՀ դրամով: Մրցույթը շահել է Վետմար ՍՊԸ-ն, որի հետ 08.01.2026թ կնքվել է պայմանագիր (կցվում է պայմանագիրը): Կայանը համապատասխանեցված է  Եվրոպական ստանդարտին:	

2․ Կարգավորման հարաբերությունների ներկա վիճակը և առկա խնդիրները.
        ՀՀ Տավուշի մարզպետի աշխատակազմի կողմից կատարված փաստացի ծախսերի արդյունքում առաջացել են տնտեսված գումարներ, որոնք ուղղվելու են առկա խնդիրները լուծելու նպատակով։ Մասնավորապես «Էներգետիկ ծառայություններ» 4212 հոդվածով առկա է 600 400 (վեց հարյուր հազար չորս հարյուր) ՀՀ դրամ տնտեսում,  «Կապի ծառայություններ» 4214 հոդվածով առկա է 900 000 (ինը հարյուր հազար) ՀՀ դրամ տնտեսում:

3․ Կարգավորման նպատակը և բնույթը.
«Հայաստանի Հանրապետության 2026 թվականի պետական բյուջեի մասին» Հայաստանի Հանրապետության օրենքում վերաբաշխում և լրացում, Հայաստանի Հանրապետության կառավարության 2025 թվականի դեկտեմբերի 25-Ի N 1910-Ն որոշման մեջ փոփոխություններ և լրացումներ կատարելու միջոցով ապահովել Հայաստանի Հանրապետության կառավարության 2025 թվականի ապրիլի 23-ի N 483-Ա որոշման հավելված N 2-ի 39-րդ կետով սահմանված տրանսպորտային միջոցի շահագործումը: 

4․  Ակնկալվող արդյունքները.
[bookmark: _GoBack]Նախագծի հաստատմամբ «Այլ մեքենաներ և սարքավորումներ» հոդվածին կհատկացվի  1,162,800 (մեկ միլիոն մեկ հարյուր վաթսուներկու հազար ութ հարյուր) ՀՀ դրամ՝  էլեկտրական մեքենայի վերալիցքավորման կայան ձեռքբերելու համար: 

5. Նախագծի մշակման գործընթացում ներգրաված ինստիտուտները և անձինք.
Նախագիծը մշակվել է ՀՀ Տավուշի մարզպետի աշխատակազմի կողմից:

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 

7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագծի ընդունումը բխում է ՀՀ Կառավարության 18.08.2021թ. «Հայաստանի Հանրապետության կառավարության 2021-2026 թվականների ծրագրի մասին» թիվ 1363-Ա որոշմամբ հաստատված Հավելված-ի 6.10 կետից: 

